
GOUVÈNÈ CUOMO ANONSE GEN YON PWOJÈ $1.7 MILYON POU KONTWOLE INONDASYON KAP 

EGZEKITE NAN KONTE ERIE  

 

Pwojè a pral ogmante rezistans Konte Erie lè gen siklòn ak inondasyon ankò  

 
 

Gouvènè Andrew M. Cuomo jodi a te anonse gen travay kap fèt sou yon pwojè $1.7 milyon pou retire 

limon, sab ak gravye nan Cayuga Creek nan Konte Erie, sa ki pral diminye posiblite pou gen inondasyon 

epi pi byen pwoteje zòn nan lè gen siklòn ankò. Pwojè a ki rele Lancaster Federal Flood Control Project 

pral fèt nan Vilaj Depew ak Vilaj Lancaster epi se NY Works kap finanse l. 

 

“Jan nou wè l nan chak kwen New York, move tan se nouvo reyalite a,” te deklare Gouvènè Cuomo. 

“Grasa demach dinamik sa pou fè prevansyon inondasyon, rezidan ak biznis nan Depew ak Lancaster 

pral pare epi pi byen pwoteje lè pral gen gwo siklòn ankò.” 

 

Pwojè Lancaster Flood Control la gen ladann 1.5 mayl amelyorasyon sou Cayuga Creek, tankou gwo mezi 

pwoteksyon kont inondasyon tankou realiyman ak elajisman kanal, baraj tè ak amelyorasyon, yon mi 

pwoteksyon, pwoteksyon bèj, de estasyon ponpaj ak plizyè strikti drenaj. Yo prevwa l ap pwoteje apeprè 

140 pwopriyete epi travay reparasyon sa pral pèmèt pwojè a rapousiv ak objektif sa. 

 

Pwojè NY Works sa te kòmanse nan mwa jiyè epi gen ladann retrè apeprè 60.000 mèt kib matyè pwason 

ki akimile nan kanal yo bati sou wiso a, ki soti depi nan limit annamon nan Lake Avenue nan Vilaj 

Lancaster rive annaval nan Penora Street nan Vilaj Depew. Sediman ki akimile nan kanal la nan bèj wiso 

yo diminye volim dlo krik la ka kenbe. Lè depo pwason sa yo soti, sa pral rebay wiso a kapasite li pou l 

kenbe dlo inondasyon. 

 

Komisyonè DEC a, Joe Martens, te di konsa, “Pwogram NY Works Gouvènè Cuomo a jwe yon wòl 

enpòtan ak bourad lajan li bay pou pwojè ki enpòtan anpil pou amelyorasyon enfrastrikti kap kontwòle 

inondasyon nan New York pou pwoteje kominote atravè eta a. Lè nou byen ekipe pou inondasyon san 

zatann se pi bon metòd la nou te ka adopte epi kalte amelyorasyon sa yo pral benefisye zòn nan anpil 

nan preparasyon pou siklòn.”  

Apeprè 30.000 mèt kib matyè pwason kontamine ak plant Knotweed Japonè, yon espès anvayisan ki 

grandi vit epi ki fòme gwo raje. Matyè pwason sa pral jete jan sa prevwa nan Beneficial Use 

Determination (BUD) la, ki detèmine si matyè a ka sèvi pou pwojè espesifik oswa ta dwe trete kòm 

dechè solid epi selon lwa eta a. 

 

Konstriksyon pou retire depo pwason yo nan Lancaster Federal Flood Control Project sipoze fini nan fen 

mwa oktòb 2014, alesepsyon dènye pwason y ap retire yo. 

 

Senatè Patrick Gallivan te di konsa, “Twò souvan nou wè kay ak biznis kraze anba frap gwo siklòn ak 

inondasyon. Pwojè sa pral ede pwoteje kominote sou tout longè Cayuga Creek la grasa mwens posiblite 

kap genyen pou inondasyon menase lavi ak byen.” 

 

Egzekitif Konte Erie a, Mark Poloncarz, te di konsa, “Kontwòl inondasyon se yon eleman nesesè nan 

planifikasyon kominote epi yo ba li plis atansyon kounye a paske siklòn ak gwo lapli rive pi souvan. 

Amelyorasyon yo nan Cayuga Creek pral ede nan jesyon gwo volim dlo, pral ede fasilite preparasyon 

kominote a pou siklòn, epi pral pwoteje pwopriyetè kay sou tout longè wiso la.” 

 

Majistra Lancaster am Paul Maute, te di konsa, “M ap di mèsi pou pwojè netwayaj Cayuga Creek kap 

vanse a. Aksyon Gouvènè Cuomo yo pral ede diminye chans pou gen inondasyon ki rive akòz gwo kantite 

ajil ak move zèb ki anpeche wiso a koule nòmal. Mwen konnen rezidan kap viv tou pre wiso a pral 

kontan lè travay yo fini.” 

 

Majistra Depew a, Steven Hoffman, te di konsa, “Cayuga Creek se depi lontan yon kote pwoblèm akòz 

inondasyon. Tou sa nou ka fè pou ede dlo a koule pi fasil pral ede diminye pwoblèm wiso a kap debòde 

kite bèj li. Mwen di bravo Gouvènè Cuomo pou pwogrè kap fèt ak pwojè NY Works sa pou netwaye wiso 

a; sa pral ede pwoteje plis pase 100 pwopriyete ki viktim inondasyon souvan.” 

 

Mark Cerrone, Inc. nan Niagara Falls, New York, ap egzekite travay yo selon yon kontra ak DEC. 

